
	I. Si res precii modici, quae scilicet animum accipientis allicere vel inuertere non solet, pro electione alicuius vel pro pallio alicui deferendo data fuerit, non propter hoc committitur simonia, nisi interueniat pactum. Item, puer qui a parentibus pecunia interueniente ecclesiae offertur, ab eadem ad tempus debet remoueri: sed postmodum non solum ad aliam, sed etiam ad illam potest assumi.

	II. Judex potest appellantibus terminum prosequendae appellationis praefigere, vel eos compellere iudicio ecclesiae sisti: vel si noluerint, potest eos, appellatione remota, excommunicare.

	III. Propter occultum delictum non est aliquis a promotione repellendus.

	IV. Si quis matrem vxoris suae cognouerit, si id occultum sit, non est ab vxore inscia propter hoc separandus.

	V. Licet quis sororem vxoris suae cognouerit, non debet propter hoc ab vxore separari.

	VI. Episcopus cum clerico daemones inuocante misericorditer agere potest.

	VII. Clerici infra subdiaconatus ordinem constituti, matrimonia contrahentes, ecclesiastico possunt beneficio spoliari: sed si de bonis suis aliqua ecclesiis contulerint, ad ipsos redire debent.

	VIII. In legatis testamento ecclesiae relictis duo vel tres sufficiunt testes.

	IX. Ecclesiae licite potest sub conditione donari.

	X. Si puer habitum religionis susceperit, & eum voti poenituerit, infra 14. annum habitum relinquere potest, & ad saeculum redire, dum tamen a parentibus non sit oblatus, nec id vnquam ratum habuerit.

	XI. Ecclesia non debet propter alicuius appellationem debitis obsequiis defraudari: canonici etiam saeculares debitam in ecclesiis tenentur facere residentiam.

	XII. Ab itinere Hierosolymitano potest quis absolui.

	XIII. Si quis habitum religionis metu mortis susceperit, licite habitum relinquere potest, nisi id aliquando ratum habuerit.

	XIV. Quod laicus non est in accusationem clerici admittendus. Item, si quis aliquem accusauerit, frater illius non potest postmodum accusare. Item, purgatores alicuius, honesti debent esse & bonae opinionis, vitamque illius, quem purgare debent, cognoscere & conuersationem.

	XV. A voto potest quis absolui, dum tamen eleemosynis redimatur.

	XVI. Monachi in accusationem abbatum suorum sunt admittendi, eisque de monasterio expensae necessariae debent administrari. Item contra confirmationem summi pontificis non est aliquatenus iudicandum, nisi nouum emerserit mandatum, aut certum sit, ipsam per falsam suggestionem impetratam.

	XVII. Clandestina matrimonia a contrahentibus publicata, ab ecclesia sunt recipienda: genitique in tali matrimonio, sunt legitimi.
	Seite 732
	Seite 733

	XVIII. Institutiones vel destitutiones sine fratrum consilio non sunt faciendae.

	XIX. De eodem, & quod in confirmationibus absentium nomina non sunt scribenda.

	XX. Testamenta coram presbytero, vel tribus vel duobus aliis facta, rata sunt & firma.

	XXI. Ecclesia adulterio polluta, per adspersionem aquae benedictae debet reconciliari: & propter peccatum vnius, aliis purgatio est indicenda.

	XXII. Sacerdos infirmum vno tantum praesente clerico, vel etiam solus, inungere potest. Item, festum beati Matthiae in anno bissextili, in primo vel secundo die potest celebrari. Item, mulier a viro suo pro crimine aliquatenus non est separanda, nisi vbi eam ad maleficia transire contigerit; de viro similiter statuentes.

	XXIII. Si vero ad alienas partes se transtulerit, ibique per decennium moram fecerit, & redire noluerit, poterit inter ipsum & vxorem eius diuortium celebrari, sed proles ante diuortium procreata est legitima.

	XXIV. Raptor dici non debet, qui mulieris habuerit consensum: & post carnis commixtionem matrimonium est perfectum.

	XXV. Ea quae propter filium proprium, quem interemerat, a viro est abiurata, eidem viro debet restitui, & ei de commisso poenitentia indici.

	XXVI. Confeßio coacta non valet. Item, cum causa duobus committitur, sententia vnius non valet.

	XXVII. Si quis aliquem interfecerit, ab altaris ministerio debet cessare.

	XXVIII. Propter naturalem frigiditatem, vel alia maleficia, legitime coniuncti non sunt separandi. Item, qui non est aptus debitum reddere vxori, ad matrimonium contrahendum aptus minime reputatur.

	XXIX. Ad arctiorem religionem licitum est transire. Item, licet inter aliquos publica & notoria sit parentela, non possunt tamen ab inuicem absque iudicio ecclesiae separari. Licet notorium sit & publicum, aliquem cognatam suam duxisse, si non appareant aliqui qui velint matrimonium impetere, non sunt separandi, nisi in primo vel secundo gradu consanguinitatis sint coniuncti. Decimae a laicis iure hereditario non possunt poßideri.
	Seite 740
	Seite 741

	XXX. De eucharistia in ore mulieris in carnem versa.

	XXXI. Licitum est a sponsalitiis recedere, & ad vitam contemplatiuam venire. Si quis aliquam petat in vxorem, cuius viri consanguineam se cognouisse dicat, non est inter eos matrimonium contrahendum, nisi sit iuramento firmatum.

	XXXII. Si mulier iudicio ecclesiae ab aliquo sit separata, & alii sine contradictione ecclesiae matrimonio copulata, non potest secundus vir ab ea recedere, licet prior vir viuat.

	XXXVII. Appellationibus, vt Iudaei Christiana mancipia habeant, factis non est aliquatenus deferendum. Item, non licet Iudaeis nouas constituere synagogas, aut altiores, aut ampliores facere, aut preciosiores.

	XLI. Decimae noualium ecclesiae, in cuius parochia territorium est, persolui debent. Item, laici a clericis vel conuersis decimas de laboribus suis exigere non debent. Item, qui a colonis tertiam vel quartam partem laborum ante solutionem decimarum recipiu[n]t, decimam de portione sua, scilicet quod colonus de sua, persoluere tenetur.

	XLII. Si quis per verba de praesenti aliquam desponsauerit, licet ea incognita aliam acceperit & cognouerit, ab ea debet separari, & primae adhaerere. Si vero promißio facta est tantum de futuro, de violatione iuramenti poenitentia est iniungenda. Item, lite pendente nihil est innouandum. Jtem, matrimonium contra interdictum ecclesiae factum, est irritandum. Item, matrimonium praetextu minoris aetatis non est dissoluendum, cum malitia suppleat aetatem. Item, matrimonium vi contractum, nisi postmodum ...

	XLIII. In dubiis, viciniae fama est inquirenda: & quod instrumentum ab eo cognitum qui officium gerebat, ratum & firmum est habendum.

	L. Licet aliquis confiteatur, ante matrimonium se vxorem fratris sui cognouisse, nisi hoc publicum sit & notorium, non est propter hoc inter eos diuortium celebrandum. Item, Saracenus mulierem tenens Christianam, est puniendus, & ipsa similiter.
	Seite 751
	Seite 752

	LI. Iudicio aquae frigidae purgatus, si fama laborat, & testes non appareant, iterum se debet purgare; quoniam in ecclesiasticis iudicia inhibita sunt peregrina. Item, purgatores debent iurare, quia purgatum credunt verum iurasse.

	Seite 754

